ՀԻՄՆԱՎՈՐՈՒՄ

      Թիվ 28 Տարածքային ընտրական հանձնաժողովի  2017 թվականի նոյեմբերի 10-ի «Կոտայքի մարզի Բյուրեղավան համայնքի ղեկավար ընտրվելու մասին» N 38-Ա որոշմամբ ընտրված Բյուրեղավան համայնքի ղեկավարի լիազորությունների ժամկետը ավարտվել է 2022 թվականի նոյեմբերի 10-ին:
       2022 թվականի սեպտեմբերի 25-ին կայացած ՀՀ Կոտայքի մարզի Բյուրեղավան համայնքի տեղական ինքնակառավարման մարմինների համամասնական ընտրակարգով ընտրությունների արդյունքում ընտրվել են Բյուրեղավան համայնքի ավագանու 15 անդամներ, որոնք իրենց լիազորությունները ստանձնել են  առաջին նիստի գումարման պահից՝  2022 թվականի նոյեմբերի 
10-ից՝  հինգ տարի ժամկետով: Բյուրեղավան համայնքի ավագանու 2022 թվականի նոյեմբերի 10-ի 
N 58-Ա որոշմամբ ընտրված համայնքի ղեկավարը իր լիազորությունները ստանձնել է 
2022թ. նոյեմբերի 12-ին՝ օրենքի ուժով հրավիրված ավագանու նիստում երդման արարողության օրը: Համայնքի ղեկավարն ընտրվում է իրեն ընտրած համապատասխան ավագանու լիազորությունների ողջ ժամկետով:
       Ելնելով վերոգրյալից՝ անհրաժեշտություն է առաջացել համայնքի նորընտիր ավագանու որոշմամբ հաստատել համայնքի ղեկավարին կից խորհրդակցական մարմինների անհատական կազմերը:
Համաձայն «Տեղական ինքնակառավարման մասին» օրենքի 8-րդ (Տեղական  ինքնակառավարման սկզբունքները) և 11-րդ (Համայնքի բնակիչների մասնակցությունը տեղական ինքնակառավարմանը) հոդվածների, 18-րդ հոդվածի 1-ին մասի 34-րդ կետի (1. Համայնքի ավագանին սույն օրենքով սահմանված կարգով քննարկում և որոշում է կայացնում համայնքի ղեկավարին կից, համայնքի տարածքում հասարակական կարգով գործող խորհրդակցական մարմինների քանակի, անվանումների ու ձևավորման կարգը հաստատելու վերաբերյալ.), հիմք ընդունելով Բյուրեղավան համայնքի ավագանու 2017 թվականի նոյեմբերի 23-ի
N 08-Ն որոշմամբ հաստատված Հայաստանի Հանրապետության Կոտայքի մարզի Բյուրեղավան
համայնքի ղեկավարին  կից, համայնքի  տարածքում հասարակական  կարգով գործող խորհրդակցական   մարմինների քանակի, անվանումների ու  ձևավորման կարգը, 2022 թվականի դեկտեմբերի 19-ի «Հայաստանի Հանրապետության Կոտայքի մարզի Բյուրեղավան  համայնքի ղեկավարին կից խորհրդակցական մարմինների կազմում համայնքի ավագանու անդամների թեկնածուներ առաջադրելու մասին» N ____-Ա որոշումը, հաշվի առնելով Բյուրեղավան համայնքի ղեկավարին կից խորհրդակցական մարմինների անդամների ընտրության նպատակով ստեղծված հանձնաժողովի 2022 թվականի դեկտեմբերի 19-ի արձանագրությունն ու համայնքի ղեկավարի առաջարկությունը՝ ավագանին որոշում է հաստատել Հայաստանի Հանապետության Կոտայքի մարզի Բյուրեղավան համայնքի ղեկավարին կից, համայնքի տարածքում հասարակական կարգով գործող համայնքի հնգամյա զարգացման ծրագրի և տարեկան բյուջեի կառավարման խորհրդակցական մարմնի, քաղաքաշինության, հողօգտագործման, տնտեսական ենթակառուցվածքների, կոմունալ տնտեսության, շրջակա միջավայրի պաշտպանության և տրանսպորտի հարցերի խորհրդակցական մարմնի  և կրթության, մշակույթի, երիտասարդության հետ տարվող աշխատանքների, առողջապահության, սպորտի, սոցիալական (այդ թվում` երեխաների պաշտպանության) հարցերի խորհրդակցական մարմինների կազմը:
        Սույն որոշման նախագծով առաջարկվում է համայնքի ղեկավարի բացակայության ժամանակ խորհրդակցական մարմինների նախագահի գործառույթների իրականացումը վերապահել համայնքի ղեկավարի առաջին տեղակալին:
       Խորհրդակցական մարմինները գործելու են մինչև համայնքի ղեկավարի պաշտոնավարման ժամկետի ավարտը:
       Համաձայն «Նորմատիվ իրավական ակտերի մասին» օրենքի 37-րդ հոդվածի 2-րդ մասի (2. Ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում:), հաշվի առնելով Բյուրեղավան համայնքի ավագանու 2017 թվականի փետրվարի 02-ի «Հայաստանի Հանապետության Կոտայքի մարզի Բյուրեղավան համայնքի ղեկավարին կից խորհրդակցական մարմինների կազմերը հաստատելու մասին» N  07-Ա որոշման 5-րդ կետը՝ Խորհրդակցական մարմինները գործելու են մինչև համայնքի ղեկավարի պաշտոնավարման ժամկետի ավարտը, Բյուրեղավան համայնքի ավագանու 2017 թվականի 2017 թվականի փետրվարի 02-ի N 07-Ա որոշումն ուժը կորցրած ճանաչելու անհրաժեշտություն չի առաջանում:
       Կազմեց՝ Լ. Ավուշյան


ՏԵՂԵԿԱՆՔ

«Հայաստանի Հանրապետության Կոտայքի մարզի Բյուրեղավան  համայնքի ղեկավարին կից խորհրդակցական մարմինների անհատական կազմը հաստատելու մասին» Բյուրեղավան համայնքի ավագանու որոշման նախագծի ընդունման առնչությամբ այլ իրավական ակտերի ընդունման անհրաժեշտություն չի առաջանում։	
      Կազմեց՝  Լ. Ավուշյան


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ԲՅՈՒՐԵՂԱՎԱՆ ՀԱՄԱՅՆՔԻ ՂԵԿԱՎԱՐԻՆ ԿԻՑ ԽՈՐՀՐԴԱԿՑԱԿԱՆ ՄԱՐՄԻՆՆԵՐԻ ԱՆՀԱՏԱԿԱՆ ԿԱԶՄԸ ՀԱՍՏԱՏԵԼՈՒ ՄԱՍԻՆ» ԲՅՈՒՐԵՂԱՎԱՆ ՀԱՄԱՅՆՔԻ ԱՎԱԳԱՆՈՒ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԲՅՈՒՐԵՂԱՎԱՆ ՀԱՄԱՅՆՔԻ  ԲՅՈՒՋԵԻ ԵԿԱՄՈՒՏՆԵՐՈՒՄ ԵՎ  ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ   

«Հայաստանի Հանրապետության Կոտայքի մարզի Բյուրեղավան  համայնքի ղեկավարին կից խորհրդակցական մարմինների անհատական կազմը հաստատելու մասին» Բյուրեղավան համայնքի ավագանու որոշման նախագծի ընդունմամբ Բյուրեղավան համայնքի բյուջեում էական փոփոխություններ չեն նախատեսվում:
Կազմեց՝ Լ. Պողոսյան
ՀԱՄԱՅՆՔԻ ՂԵԿԱՎԱՐ՝	     Հ. ԲԱԼԱՍՅԱՆ

